
KUALA LUMPUR: Perdana
Menteri Datuk Seri Dr Ma-
hathir Mohamad menyata-
kan kekecewaan dengan
kegiatan badan bukan ke-
rajaan (NGO) yang mene-
rima bantuan negara asing
untuk menghalang rakyat
menikmati kesejahteraan.
Ini termasuk percubaan
menghalang pembekalan
air dan elektrik kerana ko-
nonnya ia akan merosak-
kan alam sekitar, katanya.
“Mereka (NGO) harus

ingat bahawa di negara

asing yang memberi ban-
tuan wang kepada mereka,
persekitaran alam mereka
sudah lama dimusnahkan
supaya mereka mendapat
bekalan air dan elektrik
yang murah untuk pemba-
ngunan ekonomi mereka,”
katanya.

“Rakyat Malaysia yang
sanggup diperalatkan oleh
mereka sebenarnya men-
derhaka kepada negara dan
rakyat,” katanya.

Beliau berkata demikian
dalam ucapannya pada is-
tiadat menghadap dan pe-
ngurniaan darjah kebesaran
dan pingat-pingat sempena
Ulang Tahun Hari Kepu-
teraan Yang di-Pertuan
Agong Tuanku Syed Sira-
juddin Syed Putra Jamalul-
lail di Istana Negara se-
malam.

Bagaimanapun, Dr Ma-
hathir berkata majoriti rak-
yat amat setia kepada ne-
gara, tidak menimbulkan
masalah dan berusaha ber-
sungguh-sungguh mem-
bantu pembangunan ne-
gara.

Rakyat bersama-sama de-
ngan kerajaan akan mena-
ngani segala cabaran ter-

masuk globalisasi, pembu-
kaan sempadan dan
kedatangan Teknologi Ko-
munikasi Maklumat (ICT)
dengan penuh semangat
dan keyakinan akan ke-
mampuan diri, katanya.

Sambil menyatakan ke-
yakinan terhadap keupa-
yaan majoriti rakyat untuk
celik komputer dan berke-
bolehan mengendalikan
ICT, Dr Mahathir berkata
persediaan ke arah itu akan
membuatkan negara tidak
ketinggalan dalam arus ke-
modenan dan keterbukaan
dunia.

Mengenai pertumbuhan
ekonomi, Dr Mahathir ya-
kin negara berupaya ber-
kembang lebih tinggi tahun
ini berbanding jangkaan se-
belumnya.

Kadar pertumbuhan eko-
nomi Malaysia diramalkan
mencecah lebih empat pe-
ratus kesan dari pemulihan
ekonomi negara yang mem-
berangsangkan, katanya.

Sebelum ini Dr Mahathir
pernah berkata ekonomi
Malaysia dijangka tumbuh
tiga peratus tahun ini ma-
nakala Bank Negara pula
meletakkan angka itu pada
3.5 peratus.

Pada suku pertama tahun
ini keluaran dalam negara
kasar negara berkembang
pada kadar 1.1 peratus.

Perdana Menteri berkata
pemulihan ekonomi negara
dibantu oleh timbulnya ke-
yakinan di kalangan pela-
bur asing terutamanya dari
Amerika Syarikat untuk
kembali aktif dalam pernia-
gaan antarabangsa, khas-
nya di rantau sebelah sini.

warga negara masing-masing berikutan
ketegangan di antara India dengan Pa-
kistan terus memuncak, semalam.

PBB mengambil langkah mengeluar-
kan keluarga kakitangannya di kedua-
dua negara itu kerana bimbang satu
peperangan membabitkan penggunaan
senjata nuklear akan meletus, kata sum-
ber badan dunia.

Tindakan PBB itu dianggap sebagai
penilaian politiknya terhadap risiko pe-
rang nuklear di Asia Selatan.

Amerika, Britain, Kanada dan New
Zealand sudah pun membawa pulang
hampir semua diplomat mereka dari
rantau itu selepas Jabatan Pertahanan
Amerika (Pentagon) memberi amaran
bahawa sembilan hingga 12 juta orang
akan maut jika berlaku perang nuklear di
antara India dengan Pakistan.

“Keputusan sudah dibuat di New York
untuk terus membawa keluar keluarga
diplomat PBB (dari Islamabad) dan 1a
turut membabitkan keluarga kakitangan
di India,” kata seorang diplomat badan
dunia itu di Islamabad. Pemindahan itu
akan bermula beberapa hari lagi.

Dalam pengumuman terbaru, Jabatan
Negara Amerika menasihatkan 60,000

rakyatnya termasuk diplomat keluar dari
rantau Asia Selatan.

Minggu lalu, Britain menghantar pu-
lang lebih 150 kakitangan diplomatik
dan keluarga mereka serta menasihatkan
warga negaranya di New Delhi pulang
selepas menerima beberapa ancaman.

Kanada mengambil langkah yang
sama kelmarin manakala Jepun mena-
sthatkan rakyatnya tidak pergi ke India
atau Pakistan seperti juga Portugal, Den-
mark dan Perancis.

Beberapa hari lalu, Australia mem-
bawa keluarga staf diplomat biasa dari
Delhi dan Islamabad. Jerman juga me-
nasihatkan rakyatnya di India supaya
keluar dari negara itu manakala Den-
mark pula meminta penduduknya agar
tidak pergi ke India atau Pakistan.

Ejen pelancongan di New Delhi ber-
kata, pengumuman PBB menimbulkan
suasana panik di kalangan warga asing
yang bekerja di India dan Pakistan, me-
nyebabkan makin ramai membuat tem-
pahan untuk keluar dari dua negara itu.

Ketegangan di antara kedua-dua ne-
gara itu semakin memuncak semalam
apabila Suruhanjaya Tinggi India men-
dakwa, ejen perisik Pakistan menculik
seorang kakitangannya yang hilang se-
lama beberapa jam.

